[bookmark: _GoBack]Letër mostër për kujdestarët ligjorë/nxënësit/-et në moshë madhore, të cilët që nga data 1  Mars 2020 ndjekin një shkollë publike në Landin e Saksonisë (Sachsen).

Zbatimi i ligjit për mbrojtjen ndaj fruthit 
këtu: Kontrolli i dëshmisë së mbrojtjes ndaj fruthit sipas nenit 20 paragrafi 9, 10 të ligjit për mbrojtjen ndaj infeksioneve (IfSG)

Të nderuar prindër, kujdestarë ligjorë, nxënëse dhe nxënës!

Ligji për mbrojtjen ndaj fruthit dhe për forcimin e masave preventive të vaksinimit (ligji për mbrojtjen ndaj fruthit) ka hyrë në fuqi më datë 1 Mars 2020 si pjesë e ligjit për mbrojtjen ndaj infeksioneve. Kjo ka për qëllim, mes të tjerash, që përmes vaksinimit të detyrueshëm t'i mbrojmë fëmijët e shkollave në mënyrë efektive ndaj fruthit. Ne, si shkollë, jemi të detyruar me ligj të kontrollojmë dëshminë e mbrojtjes ndaj fruthit për nxënësit tanë. Për këtë, të gjithë nxënësit që ndjekin një shkollë publike në Sachsen që nga 1 marsi 2020, janë të detyruar që më së voni deri më 31 korrik 2021, të dorëzojnë një dëshmi që kanë bërë mbrojtjen ndaj fruthit. 

Dëshmia e nevojshme mund të paraqitet si më poshtë:
· certifikata e vaksinimit ose vërtetimi i vaksinimit (neni 22 paragrafi 1 dhe 2 IfSG) që tregon, se është bërë vaksinimi i duhur ndaj fruthit sipas nenit 20 paragrafit 8 të IfSG (dy vaksinime të fruthit),
· certifikatë mjekësore për vaksinimin e duhur ndaj fruthit,
· certifikatë mjekësore që tregon, se ekziston një imunitet ndaj fruthit,
· certifikatë mjekësore që tregon, se vaksinimi nuk mund të kryhet për shkak të një kundërindikacioni mjekësor (duhet të shkruhet edhe kohëzgjatja, për sa kohë nuk mund të kryhet vaksina e fruthit),
· një vërtetim i ndonjë institucioni tjetër shtetëror ose ndonjë organi të cilësuar në ligjin për mbrojtjen ndaj fruthit, se  tashmë është dorëzuar njëra nga dëshmitë e cekura më sipër.
Nëse nuk e keni as certifikatën e vaksinimit, as ndonjë vërtetim tjetër, se vaksinimi është kryer, atëherë duhet t'i drejtoheni mjekut tuaj të familjes ose pediatrit tuaj. Ai/ajo mund të bëjë vaksinimet e prapambetura ose të shënojë në certifikatë, se vaksinimi është bërë apo sëmundja e fruthit është kaluar në të shkuarën. 

Ju lutem, që ta sillni me vete dëshminë sipas nenit 20 të IfSG për fëmijën/fëmijët tuaj, ose, nëse jeni në moshë madhore për ju vetë, në mbledhjen e parë të prindërve për vitin shkollor 2020/21, më datë __________ 2020, ose ta paraqisni dëshminë e kërkuar jo më vonë se më datë ___________ në sekretarinë e shkollës ose tek mësuesi/mësuesja juaj kujdestare. 
Sekretaria është e hapur çdo ditë nga ora ________ deri në ________.

Ju lutemi na ndihmoni në procedurën e nevojshme të kontrollit, duke na e paraqitur atë pa vonesë, edhe pse detyrimi me ligj ju lë kohë deri më datë 31.07.2021. 
Në rastet, kur dëshmia nuk paraqitet fare, ose jo në mënyrë të mjaftueshme, ne jemi të detyruar të njoftojmë Zyrën përgjegjëse të Shëndetit Publik. Zyra e Shëndetit Publik do të ndërmarrë pastaj masa të mëtejshme. Nxënësit, për të cilët ndjekja e shkollës është e detyrueshme, duhet të vazhdojnë të ndjekin shkollën për shkak të arsimit të detyrueshëm. 

Lutemi kini parasysh informacionet e bashkëngjitura për përpunimin e të dhënave të nxënësve për zbatimin e ligjit  për mbrojtjen ndaj fruthit nëpër shkolla.
 
Me nderime,



Drejtoria e shkollës

Shtojcë
Udhëzime për mbrojtjen e të dhënave 
